Yu Tura ni Pablo su ira
Manguruk nga taga Epeso

Yu Meyannung su Turda

Ajjan yu ili na Epeso ta aggik na bebay su pu-
rubinsia na Asia Minor. A si ngaw pattira ni
Pablo, yu ili na Epeso yu mekdppa nga karakalan
na ili su pammagurayan nayu Sisar nga naggian ta
Roma. A nepardmak ngaw yu ili na Epeso megapu
su aru nga tatolay nga mariku nga naggian ta ili,
a aru gapay yu makkakerumad nga ipagayaya da,
nepatalugaring ta ajjan yu sinattolay nga babay
nga pakimorayad da nga mangngagan ta Artemi.

Naggian si Pablo ta Epeso ta tallu nga ragun,
nga mangilayalayd anna mangituddu su napia
nga damak nga meyannung ki Apu Kesu Kiristu
(Kingngua 19:1-41). A aru yu ira tatolay nga
nangikatala kd Apu megapu su pangilayalaya ni
Pablo. A pappasa na tallu ragun, ndnaw si Pablo
nga minay ta tanakudn nga lugér. A ta pattira na
sawe tura na, ajjan nga nebaluk si Pablo su ili na
Roma.

A sawe tura, ipakdnndmmu ni Pablo yu aru nga
meyannung ki Apu Kesu Kiristu, nga mangiyigu
nittam (1:3, 7-8, 20-21). A ibukalan ni Pablo yu
kebalinan nayu kepattatddde tam k& Apu Kesu
Kiristu (2:3-6). A ipakdnndmmu na gapay yu
ketadde nayu ira Kudio anna yu ira nga ari Kudio
(2:14). A sittam ngamin nga mangikatala ki Apu



Epeso 1:1 ii Epeso 1:2

Kesu, yu meyarik ta bale ni Namaro, nga pag-
giandn nayu Mangilin nga Ikararua na (2:22). A
ipanono na nittam yu kepattatadde tam ka Apu
Kesu, megapu su Kkesipa tam su tattadday nga
Mangilin nga Ikararud. A tattddday 1a si Na-
maro nga Yama tam, dnna tattddday yu Yapu tam.
Tattadday 14 yu ikatala tam, dnna tattadday yu ke-
balindn nayu karigu tam, megapu su ketapil ni
Apu Kesu (4:3-6).

Yu Mayan nayu Tura

Yu Pamegapu nayu Tura (1:1-2)

Yu Alla ni Namaro su ira Mangikatala, megapu
su Ketddde ra ka Apu Kesu Kiristu (1:3-14)

Yu Ipakimalla ni Pablo (1:15-23)

Mepattolay ittam k& Apu Kesu Kiristu (2:1-22)

Si Pablo yu Mangilayalaya nga Minay su ira ari
Kudio (3:1-13)

Yu Ipakimallda ni Pablo nga Meyannung su
Angngiddli ni Apu Kesu Kiristu nittam (3:14-
21

Yu K)etédde tam ka Apu Kesu dnna yu Bagu nga
Attole tam (4:1-6:9)

Yu Pakigerra ni Satanas nittam (6:10-13)

Yu Meyarik ta Barawasi na Mengal dnna yu
Armas na (6:14-20)

Yu Kabalin nayu Tura (6:21-24)

1 Sikan si Pablo, nga sinulla ni Namaro ta
umay mangilayalayd ki Apu Kesu Kiristu. A
makapatturdka laguk nikayu nga tatole ni Na-
maro nga taga Epeso, sikayu nga napasigagga yu
dngngikatala na ki Apu Kesu. 2 A paré bi ta ikakkalla

da kayu di Namaro nga Yama tam ka Apu Kesu
Kiristu nga Yapu tam, tapé mepagimamma kayu,
dnna napia yu aggigidn naw anna gawagawayan
naw.

Yu Alla ni Namaro su ira Mangikatala, megapu
su Ketadde ra ka Apu Kesu Kiristu

3 Mepardyaw si Namaro, nga Yama ni Apu Kesu
Kiristu nga Yapu tam, ta pinattddde na ittam ka
Apu Kesu Kiristu megapu su pakawayyd nayu
Mangilin nga Ikararud. A yayl nga passipatén na
ittam ni Namaro su ngamin nga mannandyun nga
kapidndn nga angngabbdk na anna alludran na nga
maggapu talangi. 4 Ta massiki sulage na pamaro ni
Namaro ta dabbuno, pinili na ittam tape mepag-
gian ittam kuna, megapu su ketadde tam ka Apu
Kesu Kiristu. A pabbalinan na ittam ta tatole na,
nga pareku nga napid, nga awan ta pakaliwatat
tam ta anningandn na, megapu su angngiddu na
nittam. 5 A si ngaw nga nabayak, ninono ni
Namarod yu pamatagana na nittam. A yayu nga
jinok na yu ana na ta dabbuno, nga si Apu Kesu
Kiristu, ta umay magikaru ta liwiliw tam. Yayu
sinaldkkuruk ni Namaro, tape pabbalinan na ittam
ta &nd na, megapu su kingngud ni Apu Kesu.

6 Dayawat tam si Namaro megapu su alla na
nittam nga makapalla. Ta inisipa na ittam su Ana
na nga iddukan na. 7 Aggina si Apu Kesu Kiristu,
a pinalubbang na ittamin megapu su ketapil na
megapu nittam. A yu déga na yu inipappagéd na
megapu su liwiliwd tam. A yayl nga pakomén
ni Namaro ittam. Kukurugan nga makapalla yu

pangikalla ni Namaro nittam, nga nakaldo nga
awén ta meyarik kuna.™

8 A gapu ta kunnian yu pangikalla ni Na-
maro nittam, nepalla yu dngngabbdk na nittam, ta
napid yu sirik na, dnna aggina yu makannammu ta
ngamin. 9 A ydyl nga inipakdnndmmu na nittam yu
inilimak na ngaw, nga talakkurugan na nga ipakua
ka Apu Kesu Kiristu. 10 A yawe yu talakkurugan na,
ta sangaw nu duttdlin yu pagdddekdn na aggaw, a
pattatdddayan na k& Apu Kesu Kiristu yu ngamin
nga pinaro na nga ajjan ta langl anna dabbuno,
tapé si Apu Kesu yu mammaguray ta ngamin.

11 A gapu ta palurotan ni Namaro yu ngémin
nga talakkurugan na, pinili na kami nga Kudio,
ta pabbalinan na kami ta tatole na, megapu su
ketddde mi k& Apu Kesu, 12 tape sikami nga Kudio
yumapolunga magiddandmaka Apu Kesu Kiristu.
A yayunga sikami yu pangipasinganén ni Namaro
su alla na nga makapall, tapé meparayaw si Na-
maro megapu nikami.

13 A sikayu nga ari Kudio, pinabbalin na kayu
gapay ni Namaro ta tatole na, megapu ki Apu
Kesu Kiristu. Ta gapu ta pakaginna naw su kuruk
nga bilin na, nga napid nga dadmak nga meyan-
nung su dngngiyigl na nittam, 4 kinuruk naw anna
inikatald naw gapay si Apu Kesu Kiristu. A gapu
ta pangikatala naw ka Apu Kesu, jinok ni Namaro
ta umay maggian gapay nikayu yu Mangilin nga
Ikararud na, nga initabba na, nga ammarka na
su ira tatole na. 14 A megapu su Mangilin nga

* 1:7 Kolosi1:14

Ikararud nga ajjan nittam, yayu pakannammuat
tam ta malawa tam paga sangaw yu ngamin nga
initabba ni Namaro nga iyawa na su ira tatole
na, sangaw nu paddulotan na ittam su gian nga
pinardn na megapu nittam. Dayawat tam laguk si
Namaro megapu su alla na nittam nga makapalla.

Yu Ipakimadlla ni Pablo

15 A sigiddngd nga makimalld dnna maddayaw
k& Namaro megapu nikayu, gapu ta naramak ku
yu angngikatala naw kd Apu Kesu Kiristu anna yu
angngiddu naw su ira ngamin nga kabulun naw
nga tatole ni Namaro. 16 A aringd malurd nga
maddayaw kA Namard megapu nikayu. A ta
ngamin nga pakimalla ku, ipanono takayu kuna.
17 Ta si Namar0 yu mardyaw nga Yama tam, nga
pakimorayan ni Apu Kesu Kiristu nga Yapu tam.
A ya ikoma ka Namaro, ta passirigan na kayu
megapu su Ikararud na, dnna ipakdnnammu na
nikayu yu ngdmin nga meyannung kuna anna yu
ipakud na nikayu, tapé napia yu pakiyama naw
kuna. 18 A ipakimalla ku gapay ta pannawagan
na yu nono naw, tapé kdnndmmuan naw yu pab-
balindn nayu pagagdl na nittam, nga iddanamat
tam, & tapé kannammudn naw gapay yu makapalla
nga kapianan nga pangisipatdn na su ira tatole
na. 19 A yawe gapay ikom4, ta manndmmuén
naw lapay yu pakawayya ni Namaro nga ajjan
nga mangabbak nittam nga mangikatala kuna,
ta awan ta pagaddekan nayu pakdwayya na, nga
dmmagadddtu na nga makapalla, 20 nga mepasin-
gan su pamaginnanole na k4 Apu Kesu Kiristu

anna yu pamagitubang na kuna ta jiwanan na.
A yu jiwanan ni Namard yu &ggitubangdn nayu
kotunén nga mardyaw ta langi. 21 A si Apu Kesu
yu kotunan nga makawayya nga awan ta kagitta
na. A aggina yu mammaguray su ira ngamin
nga makawayya dnna mamagaddatu, nga masin-
gan anna ari masingan. A mammaguray si Apu
Kesu ta dabbuno anna langi kunangane ta adde ta
adddé. 22 Ta pinatulu ni Namaro yu ngamin nga
ajjan, a sinulla na si Apu Kesu Kiristu nga mam-
maguray ta ngamin. Si Apu Kesu yu yapu tam, nga
sinulla ni Namaro nga mammaguray nittam nga
mangikatala kuna. 23 A sittam nga mangikatala
kuna, kunnay ittam ta baggi na, gapu ta netadday
ittam kuna. A ipakdnndmmu na nittam ylt nono na
dnna yu ipakua na nittam, tape mapaluro yu ure
na megapu nittam. A aggina yu egga nga maggian
nga manaron ta ngamin, tapé maggian yu ngamin
megapu kuna.T

2

Mepattolay ittam ka Apu Kesu Kiristu

1 A si ngaw lage naw nanguruk k4 Namaro,
kunnay kayu ta natayin nga nesinna kuna
megapu ta liwiliwd naw dnna yu pamotu naw
k& Namaro. 2 Ta narake gare yu kustombare naw
ngaw, nga kunnay ta dggangngua nayu ira tatolay
nga ari nanguruk k Namaro. A si Satanas yu
sinuttul naw ngaw. Aggina yu narake nga patul
ngaarimasingan, nga mammaguray su ira narake

T 1:23 Kolosi1:17-18



Epeso 2:3 vii Epeso 2:9

nga ari masingan. A aggina gapay yu maddok su
ira tatolay nga ari manguruk k4 Namaro. 3 A
massiki sittam ngamin gare, naggigitta ittam ngaw
su ira ari manguruk kd Namaro, ta kingngua tam
ngaw yu karagatat tam nga narake. A sinuttul tam
yu narake nga gustu na baggi tam anna nono tam.
A yayu nga naggigitta ittam su ira ngamin nga
tatolay ngaw nga magiddi-iddak ta pamagikaru ni
Namaro.

4 Ngam si Namaro, nepalla yu alla na. A méssiki
nu mepangnga yu pamagikaru ni Namaro nittam,
ikalla na ittam anna iddukan na ittam, megapu
su makapalla nga angngiddu na nga awan ta adde
na. 5 A mdssiki nu kunnay ittam ta natayin, nga
nesinnd k4 Namaro megapu ta liwiliwa tam, in-
isipa na ittam ka Apu Kesu Kiristu su pamagin-
nanole na, tape mepattolay ittam kuna. Ta iniyigu
na ittamin megapu gala su alla na nittam.* 6 A
initddde na ittam ni Namaro ka Apu Kesu Kiristu,
tapé paginnanolayan na ittam gapay dnna ipotun
na ittam nga mepagitubang nga mepammagu-
ray ka Apu Kesu ta langl. 7A yayu kingngua ni
Namaro, tape sittam yu pangipasinganan na ta
pangikalla na, ta ngamin nga dggaw nga maporian
ta adde ta adde, megapu su kingngua ni Apu Kesu
Kiristu.

8 A gapu ta pangikalla na nittam ni Namaro,
iniyigu na ittamin, megapu su pangikatala tam ka
Apu Kesu, nga rigalu ni Namaro nittam. 9 A y4
ipangiyigu na nittam megapu gala su alla na, nga
ari gemma megapu su akka-akkuat tam, marake

* 2:5 Kolosi 2:13-14

mappeddarayaw ittam. 10 A si Namaro yu manguli
su nono tam, megapu su pangikatala tam ka Apu
Kesu Kiristu, tape palurotat tam yu napid nga
sinaldkkuruk na ngaw nga ipakua na nittam.

Nakkapid ittam nga Kudio anna yu ira ari Kudio

11 A sikayu nga ari Kudio, nonopan naw yu
ngaw aggidn naw, ta aran na kayu ngaw tatole ni
Namarod. A yu ira Kudio, nga nakugi ta kunnay
ta kustombare ra, iniludde da kayu, gapu ta ari
kayu nakuginga nesipa nira nga tatole ni Namaro.
Ngam sinnidldd da 14 yu baggi ra, nga awat ta
serbi na, ta ardd da gare likuranan yu narake nga
akkuad da. 12 A sikayu nga ari Kudio, nesinna
kayu ngaw k& Apu Kesu Kiristu, nga ari nakiyapu
kuna. A gapu ta ari kayu nebildng nikami nga
Kudio, nga ginakda ni Lakay Israel, & ari kayu ne-
sipa su taratu ni Namaro dnna yu initabba na su
ira tatole na. A sinuttul naw ngaw yu dggangngué
nayu ira tatolay ta dabbuno, & ardn naw ngaw
iniddanaman yu pangikalla ni Namaro nikayu,
gapu ta aran naw ngaw paga ammu si Namaro.
13 A méssiki nu ari kayu nakiyapu ngaw ka Namaro
anna ari kayu ngaw nesipa nikami nga Kudio,
napatalidnin yu aggidn naw kunangane, ta nepat-
tatddday kayin k4 Apu Kesu Kiristu dnna nesipa
kayin nikami gapay, megapu su daga ni Apu Kesu
nga inipappaga na ta liwiliwa tam ngamin.

14 A si Apu Kesu yu namakkapia nittam ngémin,
sittam nga Kudio anna sikayu nga ari Kudio, a
inirian na yu pakkakalusso tam, & pinattatadde na

ittam, nga nepagimamma megapu kuna. 15 A

iniridn ni Apu Kesu yu pakdwayya nayu tunung
na Kudio dnna yu ira itaddan na anna kustombare
na, megapu ta pate na ta kuru, tape pakomdan na
kami nga Kudio ta kunnay su &mmakoma na gapay
nikayu nga ari Kudio, megapu su pangikatala tam
kad Apu Kesu. A ydyu nga sittam nga dua nga
nadduma nga tatolay ngaw, pinabbalin na ittam
ta tattddday, nga kunnay ta bagu nga tatolay nga
netadday kuna. A yayu nga nakkdpid ittamin. 16 A
pinatukka ni Apu Kesu yu pakkakdlusso tam. A
gapu ta netddday ittam k& Apu Kesu, & pinakkapia
na ittam ka Namaro, tapé alawatan ni Namaro
ittam, nga Kudio anna ari Kudio, megapu su pate
ni Apu Kesu ta kuru.

17 A yayu iniyénge ni Apu Kesu Kiristu ta dab-
buno, ta minay nangilayalayd su awayya tam
nga mepakkapia kA Namaro. A sittam ngémin yu
pangilayalayatan na, sikayu nga ari Kudio nga
arayyu ngaw ka Namaro, dnna sikami nga Kudio
gapay nga aranni kuna. 18 A gapu ta pamakkéapia
ni Apu Kesu nittam k& Namaro, ajjan yu awayya
tam ngamin nga Kudio anna ari Kudio nga maki-
ammo k& Namaro nga Yama tam, gapu ta kesi-
patat tam ngamin yu Ikararua ni Namaro nga
mangabbak nittam.

19 A gapu ta pakkapiad naw kad Namaro, sikayu
nga ari Kudio, & ari kayu yu kunnay su ira tatolay
nga naggapu ta arayyu, nga tanakuan yu kata-
tole ra. Ta mesipa kayu gapay su ira ngamin
nga mangikatala kd Namaro, & mattatama ittamin
ngamin kd Namaro. 20 A meydrik ittam ta bale ni

Namaro nga paddayan na. Ayuirangaw abbilindn
ni Namaro dnna yu ira olu nga mlnangngllayalaya
nga sinudduan ni Apu Kesu, aggira yu kun na
kallang nayu bale ni Namaro nga pinataddak na.
A si Apu Kesu Kiristu yu meyarik su batu nga
panaddagan nayu balay. 21 A pattatdddayan ni Apu
Kesu yu ira ngdmin nga mangikatala kuna, nga
kunnay ta melanna su balay nga paddayan na,
nga pamabbalin na ta mangilin nga bale ni Na-
maro nga nakasta nga mepangnga nga paggianan
na. 22 A sikayu gapay, gapu ta nepattatadday kayin
k& Apu Kesu, nesipa kayin gapay su ira kdrudn nga
nelanna su balay nga mepangnga nga paggianan
nayu Mangilin nga Ikararua ni Namaro.

3

Si Pablo yu Mangilayalaya nga Minay st ira ari
Kudio

1 A yayu gapu na sikayu nga ari Kudio yu
ipakimalla ku. A ajjana nga napuku ta dbbalurén,
megapu ta pangilayalaya ku nikayu nga ari Ku-
dio ta meyannung ka Apu Kesu Kiristu. 2 A
naramak naw tdmma ta si Namaro yu nanulla
nikdn, a inikatala na nikdn yu pakawayyd nga
mangipakannammu su pangikalla na nikayu nga
ari Kudio, tapé mesipa kayu gapay kd Namaro.
3Ta inipalappa ni Namaro nikdn yu nelimak ngaw
nga meyannung su talakkurugan na, & initurdkin
sawe yu baddi nga meyannung kuna.

4 A ta pabbibbik naw su initurd Kku,
manndmmudn naw gapay yu inipalappd ni
Namaro nikdn nga meyannung kd Apu Kesu

Kiristu. 5 Ardan na ngaw inipakdnndmmu ni
Namaro su ira ngaw naggaka nittam. Ngam
kunangane ta keggd tam, minay yu Mangilin
nga lkararud na nga mangipalappd su ira
mindangngilayalayd nga sinulld ni Namar0 anna
yu ira &bbilindn na. 6 A yawe yu ipalappa na
kunangan, ta gapu ta pangikatala naw ka Apu
Kesu Kiristu ta pakaginnd naw su napiad nga
damak, & ari 1a sikami nga Kudio yu alawatan ni
Namaro, nu ari gapay sikayu nga ari Kudio. A
itddde na ittam k& Apu Kesu Kiristu, tape sittam
ngamin yu kunnay ta baggi na, anna naggigitta
ittam gapay nga mesipa su ngamin nga napia nga
initabbd ni Namaro.™

7A gapu ta pangikdlla ni Namaro nikan, iniyawa
na nikan yu pakawayya nga masserbi kuna,
tapé umaya mangilayalaya su napia nga damak
megapu su pakdwayyd na anna dngngabbak na
nikan. 8 A kunniaw yu pangikalla na nikan, ta
massiki nu sikdn yu kagukaran ta ngamin nga tatole
ni Namaro, & iniyawa na nikan yu pakawayya,
tape ilayalaya ku nikayu nga ari Kudio yu nepalla
nga angngikalla na nittam, dnna yu angngiddu na
nittam, anna yu alludran na nittam nga awan
ta karik piad na, megapu kd Apu Kesu Kiristu.
9 A si Namard nga namar0 ta ngamin, aggina
yu naddok nikdn, ta ek ku ipakdnndmmu su
ira ngamin nga tatolay yu egga ta nono na, nga
inilimak na addé ngaw, nga taldkkurugan na nga
akkudn. 10 A sittam nga nepattatddday ka Apu
Kesu Kiristu megapu su pangikatala tam kuna,

* 3:6 Kolosi 1:26-27

sittam yu pangipasinganan ni Namaro su ngamin
nga pinaluro na, megapu su pangikalla na. A yu
ira makawayya nga ari masingan nga ajjan talangi
nga mammaguray su ira daroban, pakasingad da
sungaminnga pinaluro ni Namaro megapu nittam
nga mangikatala kuna, 4 kAnndmmuad da ta ajjan
k& Namaro yu monak nga makkakeruma nga sirik
na nga makapalla, nepatalugaring ta masingad da
ta nepattatadday ittam, nga Kudio dnna ari Kudio,
megapu su pangikatala tam ka Namaro. 11 Ta
yayu ninono ni Namaro, nga talakkurugan na adde
ngaw lage na namaro ta dabbuno, & pinaluro nen
yungamin nga ure na megapu ka Apu Kesu Kiristu
nga Yapu tam.

12 A gapu ta netddday ittam k& Apu Kesu Kiristu,
mappelo ittam nga makimalla k& Namaro, ta
ammu tam ta ginnan na yu ipakimalla tam kuna
megapu su pangikatala tam ki Apu Kesu. 13 A
yayu nga kagiak ku nikayu ta ari kayu mapalla
nga maraddam, madssiki nu ajjana nga marigiriga
ta abbalurdn, megapu su pangabbak ku nikayu.
Patattaman naw laguk yu nono naw, ta ammu
naw ta mabbalin ta kapidndn naw anna yu karayo
naw yu ngamin nga jigd nga attamak ku megapu
nikayu.

Yu Ipakimadlla ni Pablo nga Meyannung su
Angngidduit ni Apu Kesu Kiristu nittam
14 A mamalittikagd nga maddayaw k4 Namaro
nga Yama tam ta pakanono ku su pinaluro na
megapu su pangikalla na nittam. 15 Ta aggina yu
paggapuan nayu dwwawdgi nayu ira ngamin nga

méttatdma nga ajjan ta langl dnna dabbuno. 16 A
yawe ipakimalla ku k& Namaro, ta pasikanan na
kayu nga kataggitadday, megapu su pakawayya na
nga makapalld, tapé mapasigagga yu dngngikatala
naw kd Apu Kesu megapu su angngabbak nayu
Mangilin nga Ikararua na nga maggian nikayu
nga kataggitadday.

17 A yawe gapay ipakimalla ku, ta itull naw
yu nono naw k& Apu Kesu Kiristu, tape mepulu
si Apu Kesu nikayu, nga mammaguray ta nono
naw, megapu su pangikatala naw kuna. A pare
bi gapay ta mapasigagga yu angngiddu naw ka
Apu, anna mapasigagga gapay yu angngiddu naw
su ira kdbulun naw, 18 tapé maparubdn naw
dnna kdnndmmudn naw gapay yu makapalla nga
angngiddu ni Apu Kesu Kiristu nittam ngamin nga
tatole ni Namaro, nga napasigagga nga awan ta
dddé na. 19 A paré bi ta kinndmmudn naw yu
angngiddu ni Apu Kesu Kiristu nittam, massiki nu
arat tam awdyya nga kanndmmudn yu ngamin nga
pagaddekdn na, & paré bi ta matagena naw yu
angngiddu na nittam ta kaggaggaw ta adde ta kesipa
tam sangaw ka Namaro.

20 Dayawat tam si Namar0, ta aggina yu
makdawayyd nga mamaluro ta aru dnne su ngamin
nga manono tam d&nna ipakimalla tam Kkuna,
megapu su makapalld nga pakawayya nayu
Mangilin nga Ikararua na nga makipaggian
nittam nga mangabbak. 21 A daydwat tam si
Namaro gapu ta pinattatadde na ittam megapu su
pangikatala tam k& Apu Kesu Kiristu, 4 dayawat
tam si Namaro gapay megapu ka Apu Kesu.

Meparayaw si Namaro ta adde ta addé! Amman.

4

Nepattatadday yu Nono nayu ira nga
Mangikatala ka Apu Kesu

1 A yawe laguk yu itabarang ku nikayu, sikan
nga nabdluk megapu su panguruk ku ka Apu
Kesu. Napid nu akkudat tam yu napia, nga kun-
nay ta mepdangnga su ira tatolay nga inagalan ni
Namaro ta tatole na. 2 A tumulutulu ittam énna
makkaka-alla ittam. A ari ittam mapporay, ngam
makkakdapasensia ittam anna makkakapakoma it-
tam megapu su pakkaka-iddu tam. 3 A ipe tam
yu ura tam nga ari ittam malurd nga manuppal
su &wwawdgi tam, gapu ta netadday ittam megapu
su Mangilin nga Ikararud, tapé mepagimamma
ittam.

4 A sittam nga netddday k& Apu Kesu Kiristu,
ya keyarigat tam yu baggi na nga tattadday 1a. A
tattddday laggapay yu Ikararua ni Namaro nga aj-
jan nittam. A inagélan na ittam gapay su tattadday
la ngaiddanamat tam, nga kesipa tam ka Namaro,
ta yayu inipagagal na nittam. 5 A tattddday 14 yu
Yapu tam nga si Apu Kesu Kiristu, gapu ta aggina
1a yu ikatala tam nga tattddday. A mamittan 14
yu karigu tam, & tattadday 1& yu gapu na, tape
mepasingan yu panguruk tam ki Apu Kesu. 6 A
tattddday 14 si Namaro, nga Yama tam ngamin nayu
ira tatole na. Aggina yu kotunan nga mammagu-
ray ta ngamin, nga manotolay ta ngamin, dnna

mepaggian nittam nga mamaluro su ngadmin nga
ure na megapu nittam.

Makkakerumad yu Pakdwayyd tam
7 A inisinek na nittam ni Apu Kesu Kiristu yu
makkakeruma nga pakawayyd tam, nga iniyawa
na nittam nga kataggitddday nga mepangnga kuna,
nga meyannung ta ikaya na. 8 A ydyu gemma yu
kebalinan nayu kinagi na ngaw ni Namaro nga
meyannung ka Apu Kesu. Ajjan nga neturd nga

kunniaw:
“Panoli na ta kotunan nga glan ta langl, aru yu ira

nappl nga ginapu na anna inipulu na tape
masserbi ira kuna,

4 inisinek na su ira tatole na nga kataggitaddday ta
dabbuno yu napia nga makkakeruma nga
pakawayya na.””

9 A asinni pano yu kagian na nga nattoli ta ko-
tundn nga gian ta langi, nu ari si Apu Kesu Kiristu
nga napolu nga naggapu ta langi, nga minuluk ta
konagan nga gian ta dabbuno? 10 A aggina nga
minuluk ta konagan nga gian ta dabbuno, aggina
gapay yu nattoli ta kotunan nga gian ta langi, tapeée
palurotan na yu pakdwayyd na nga manaron ta
ngamin, ta aggina yu kotundn nga makawayya nga
mammaguray ta ngamin nga egga.

11 A danniaw yu inisinek ni Apu Kesu su
ira tatole na, nga makkakeruma nga pakawayya
ra, ta sinulla na yu ira olu nga sinudduan na,
nga inidddn na ta pakdwayyd ra nga mangi-
pakdnndmmu kuna. A sinulla na yu ira dbbilindn na

* 4:8 Salmo 68:18

nga mangipakdnndmmu su nelimak nga ipalappa
ni Namaro nira. A sinullad na yu ira nga umay
mappassapassiar ta arayyu nga lugar nga mangi-
layalaya su napia nga damak, tapé patuttulad da
yu ira tatolay k& Apu Kesu. A sinulla na yu ira
nataggatan nga iniddan na ta pakawayya ra nga
manaron anna manabarang su ira tatole na, dnna
sinulla na gapay yu ira mangituddu su bilin na.
12 A y4 ipangiyawa na st pakawayyéa tam, tapé ma-
paran ittam ngdmin nga makkaka-abbak. A ta kun-
nian, makkakatabarang ittam, anna mapasigagga
yu angngikatala tam k& Apu Kesu Kiristu, sittam
nga meyarik ta baggi na. 13 A mepattatadday ittam
laguk megapu ta pangikatala tam, dnna malan-
napan yu pakdnndmmu tam nga meyannung su
Ana ni Namaro. A tullud ittam ta addeé ta pareku
nga napia yu nono tam anna dggangngua tam, nga
kunnay ta dggangngua ni Apu Kesu Kiristu.

14 A nu napasigagga yu dngngikatala tam ka Apu,
ari ittamin yu kunnay ta abbing, nga matta-iki-
ikdya nga malogon nga tumuttul ta makkakeruma
nga ituddu nayu ira tatolay nga minangngilogo. Ta
ajjan gare yu ira appe masirik, nga umay mangi-
tuddu, a ilogo da yu ira tudduad da megapu ta
passirisiri ra. 15 Ngam sittam, gapu ta pakkaka-
iddu tam, ubobugat tam yu kuruk nga bilin ni Apu,
tape tullud ittam ta addeé ta paggigitta tam yunono
tam anna yu kustombare tam ta nono ni Apu Kesu
Kiristu dnna yu kustombare na. Ta meyarik si Apu

Kesu ta ulu tam, nga mammaguray nittam. 16 A
sittam nga makiydpu kuna, ya keyarigat tam yu

baggi na, nga napia yu attutuppang nayu ira tulang
na anna yuira uga na. A nu akkuan nayu ira tulang
dnna uga yu ipakua nayu yapu ra, tullud laguk
yu baggi na nga massikan. A kunnian yu aggiat
tam. Nu makkaka-iddu ittam dnna makkaka-abbak
ittam, 8 mapasigagga yu angngikatala tam.

Napia yu Nono nayu ira Mangikatala dnna yu
Akkuad da

17 A yawe laguk yu kagiak ku nikayu, nga ipak-
agini Apu Kesu nikan. Mawak nga aran nawin tut-
tulan yu kustombare nayu ira nga ari manguruk
k& Apu, ta awan ta serbi nayu nonotad da anna
yu akkudd da. 18 A kunnay ta kalla yu nono da.
A ari ira mesipa s bagu nga attolay nga iyawa ni
Namaro suira mangikatala kuna, gapu ta natagga
yu ulu ra, dnna arad da kdnndmmudn yu ure ni
Namaro. 19 Awdn ta dppasirdd da, dnna itulu da
yu baggi ra ta narakeé nga karagatad da. A ari ira
makappak nga mangngua ta makkakeruma nga
narake nga karagatad da.

20 Ngam sikayu nga manguruk, ari kunnian
yu ginigidmmu naw ta meyannung ka Apu Kesu
Kiristu! 21 Ta naginnd nawin yu meyannung ka
Apu Kesu, dnna netuddu nikayu yu kuruk nga
bilin na, nga kurugan naw. 22 Likurdn naw laguk
yu narake nga karagatan na baggi naw anna yu
ngaw aggangngud naw nga narake, marake melogo
kayu megapu ta narake nga karagatan naw, dnna
mabbali kayu ta nardke. 23 A tumull kayu su
Mangilin nga Ikararud, tapé moli yu nono naw,
megapu su dngngabbak nayu Ikararud ni Namaro

nikayu, 24dnna moli gapay yu dggangngud naw anna
yu ikaya naw, tapé mabbdli kayu ta tatolay nga
pinaro ni Namaro ta kdgappa na, 4 mepasingan ta
matunung kayu, dnna kuruk nga napia yu nono
naw, nga kunnay ka Apu Namaro, nga awan ta
narake kuna.

25 A sittam nga mawwawdagi megapu su
angnguruk tam, yayu nga tukkatat tam laguk
yu passirisiri tam su ira kabulut tam, a kagiat
tam 14 yu kuruk, gapu ta nattatadday ittam, nga
kun na baggi ni Apu Kesu. 26 A nu mapporay
ittam, palanndwat tam yu nono tam, tapé arat
tam akkuan yu nardké. Ari ittam maggian ta
tangatangdggaw nga mapporay, 27 tapé awan ta
awayya ni Satanas nga kuriruan yu nono tam.

28 A nu ajjan nikayu yu tolay nga minakkoko,
a tukkatan na yu pakkoko na, 4 mallappa laguk
nga mattarabaku ta napia, tape ajjan yu meyawa
na su ira magawak. 29 A ari ittam magubobuk
su nardke, ngam ubobugat tam 14 yu napia nga
mepdangnga, tapé abbagat tam yu ira makaginna
su kagiat tam. 30 A arat tam paddaddaman yu
nono nayu Mangilin nga Ikararud ni Namaro. Ta
gapu ta maggian yu Ikararua ni Namaro nittam
nga kataggitddday nga mangikatala ka Apu, aggina
yu panékkilalan ta sittam yu tatole ni Namaro. A
gapu ta kegga na nittam, ammu tam ta kuruk nga
palubbangan ni Namaro ittam, tape mesipa ittam
su ira tatole na sangaw nu manoli si Apu Kesu ta
dabbuno.

31 Anugutan naw laguk yu pangabbdk nayu
Mangilin nga Ikararud, tape mari yu nakujja nga

nono naw. Ari kayu mapporay, a ari kayu mad-
darama. Aran naw pakkakagian yu ira kabulun
naw, 4 aran naw ira lillibatan. A iridn naw yu
ngamin nga nardkeé nga nono naw, nepatalugaring
yu lusso naw. 32 A makkaka-iddu ittam laguk dnna
makkaké-alla ittam. A makkakapakoma ittam ga-
pay, nga kunnay ta pamakoma ni Namaro nittam,
megapu ka Apu Kesu Kiristu.

)

Yu Akkudn nayu ira Tatolay nga Nanawagdn yu
Nono da
1A gaputa dné na ittam ni Namaro nga iddukan
na, a parigat tam laguk si Namaro nga Yama tam.
2 A makkakéa-iddu ittam, gapu ta iddukan na ittam
ni Apu Kesu Kiristu. A kunniawe yl dngngiddui na
nittam. Initapil na yu baggi na megapu nittam. A
kunnay ta nabanguk nga neyatang kd Namaro yu
ketapil na.

3 A gapu ta tatole ni Namaro ittam, arat tam
akkuan yu narake nga karagatan na baggi tam onu
mangarallaw onu magukkuk, anna ari mepangnga
nu ajjan nikayu yu magubobuk ta kunnian nga
narake, ta ari mepangnga su ira tatole ni Namaro.
4 A ari gemma mepdangnga nu nardke yu dggubobuk
tam, onu ubobugat tam yu awan ta serbi na, onu
ilapalapuk tam yu naraké. Ari kunnian laguk
yu aggubobuk tam, ngam magubobuk ittam su
addayo tam ka Namaro, ta ari ittam makabalabala
kuna megapu su pangikalla na nittam. 5 A ammu
naw gemma ta ari mesipa su pammagure ni Apu

Kesu Kiristu dnna yu pammagure ni Namaro yu
ira tatolay nga mangngud ta narake, dnna yu ira
minangngarallaw, dnna yu ira nokkuk gapay. Ta
arad da si Namaro pakimorayan, nu ari gala nga
pakimorayad da 1a yu baggi ra anna yu karagatad
danga ukkuran, 8 kunnay ira su ira makimoray ta
sinaddios.

6 A sikayu, ari kayulaguk makilogo suira tatolay
nga makkagi ta ari kuruk nga narake yu ira nga
kunnian yu akka-akkuad da, ta dan nga naparan
yu pore ni Namaro su ira ngamin nga mamotu
kuna anna mangngud ta narake, a8 ukuman na
ira sangaw. 7 Ari kayu laguk makikdbulun su ira
tatolay nga mangngua ta narake nga kunnian.

Si Apuyu Mamannawcdk ta Nono tam

8 A sikayu, st ngaw, kunnay ta kalla yu nono
naw. Ngam kunangane, manawaganin yu
nono naw megapu su pangikatala naw ka Apu
Kesu Kiristu. Akkuadn naw laguk yu napid nga
mepdngnga su ira and ni Namaro nga mesipa su
nawdk na. 9 Ta yu tolay nga nanawaganin yu nono
na, sigidd nga makkagi ta kuruk, dnna matunung
dnna napid gapay yu dggangngud na. 10 A gapu
ta manawaganin yu nono naw, taldkkurugan naw
laguk nga akkuan yu ammu naw nga ipagayaya
ni Namaro.

11 A ari kayu mepulupulu su ira tatolay nga kun
na kalla yu nono da, gapu ta awan ta serbi nayu
akkuadd da. Ngam ipasingan naw yu napid nga
akkuan naw, tape mepasingan ta narake yu akka-
akkuad da. 12 Ta mappasirdn kayu massiki nu
ubobugan naw 14 yu nardke nga akkuad da nga

ilimak da, pappangand nu akkuan naw nakuan.
13 Ngam nu masingad da yu napid nga akkuan
naw, 4 matakkilalad da yu narake nga akka-akkuad
da, 4 manawagan yu nono da gapay sangaw. 14 Ta
nu manndmmuad da sangaw yu pakawayya ni Apu
Kesu nga mamannawak ta nono na tolay, dnna
tumulu ira kuna, 8 pannawagan na gapay yunono
da. A ajjan yu nettirad nga kunniaw:
“Sikaw nga kunnay ta nakkaturuk, mallukak ka
laguk.
Gumikkang ka, nga maggapu su ira ndmmatay.
Ta pannawagan ni Apu Kesu Kiristu yu nono mu.”
15 Magimuguk ittam laguk, ta arat tam parigan
yu akkuan nayu tolay nga ulapa. Akkuat tam
14 yu napia nga kunnay su akka-akkuan nayu
tolay nga masirik, nga nonotan na yu pabbalindn
nayl akkuan na. 16 A arat tam lonén yu awayya
tam nga manuppdl su napid nga ipagayaya ni
Namaro, nepatalugaring kunangane, ta aru gare
yuira mangngua ta narake. 17 A yayu nga arat tam
laguk parigan yu aggangngud nayu ulapd, ngam
kanndmmuat tam yu ure ni Apu, tapé tangngagat
tam yu ipakud na nittam. 18 A ari ittam laguk mag-
illellaw. Ta ari gemma mabbagan yu tolay megapu
ta pappissan na, nu ari gala ta daralan na yu baggi
na. Ngam tumulu ittam su Mangilin nga Ikararua
ni Namaro, tape aggina yu mammaguray nittam.
19 A gapu ta pammagure nayu Mangilin nga
Ikararua ta nono tam, nu makkaké—ubobuk ittam,
ubobugat tam yu pagayaya tam ka Apu. A ikansiot
tam yu Salmo nga Kansion ni Patul Dabid &nna
yu kansion nga meyannung ta alla ni Apu nittam

dnna yu angngiddu na. A ipe tam yu ura tam
nga madddyaw kuna. 20 A gapu ta pangikatala
tam k& Apu Kesu Kiristu nga Yapu tam, dayawat
tam si Namaro nga Yama tam, ta awdn ta awayya
tam nga mabbalabala kuna. Dayawat tam laguk
ta kdggdggaw megapu su ngamin nga mesimmu
nittam, massiki yu jiga tam.
Yu Meyannung st ira Magatdwa

21 A makkakatull ittam, megapu su pakimore
tam k& Apu Kesu Kiristu. 22 A sikayu nga babbay
nga ajjan yu atawa na, tumulu kayu su atdwa naw,
nga kunnay gapay ta attulu naw ka Apu. 23 Ta yu
lalaki yu mammaguray su atdwa na, nga kunnay
ta mammaguray si Apu Kesu su ira ngamin nga
mangikatala kuna. Ta sittam ngamin nga netadday
ka Apu yu kun na baggi na, & aggina lapay yu
mangiyigl nittam. 24 A yu ira bébbay, tumulu ira
laguk su atdwa ra ta ngamin nga meyannung nira,
nga kunnay nittam ngamin nga mangikatala, nga
tumulu gapay k& Apu Kesu Kiristu.

25 A sikayu nga lalldki, iddukan naw yu ira atdwa
naw ta kunnay su dngngiddu ni Apu Kesu Kiristu
nittam ngémin nga netddday kuna. A kunniaw yu
dngngiddu na nittam, ta initapil na yu baggi na
megapu nittam, 26 tape tatole ni Namaro ittam.
A napakomaé ngin yu liwa tam. A pinakarenudn
na yu nono tam, megapu ta panguruk tam su
bilin na, &nna megapu su pakirigu tam ta danum,
nga pangipasinganat tam ta panguruk tam kuna.
27 A y& ipamakarenu na nittam ni Apu Kesu, tapé
alawatan na ittam, nga nakdsta ta dnningandn na,

nga kunnay ta pangalawa nayu nobiu su atawan
na, tapé pareku nga napid ittam nga awan bu-
lubuga ta ipamaliwa na nittam, sangaw nu en na
ittam apan nga ilabbé na ta gian na.

28 A sikayu nga lalldki, yayu nga iddukan naw
yu ira atdwa naw ta kunnay ta angngiddu naw ta
baggi naw. Ta yu laldki nga mangiddu ta atawa
na, iddukan na gapay yu baggi na. 29 A awéan
gemma ta tolay nga lonan na yu baggi na, ngam
pakanan na dnna iddukan na ta napia. A kunnian
gapay yu angngiddu ni Apu Kesu Kiristu nittam nga
mangikatala kuna, 30ta netddday ittam nga kun na
baggi na.

31 A ajjan yu ddn nga nettird nga bilin ni Namaro,
nga kunniaw: “Nu mangatawa yu tolay, yayu gapu
na nga panawan na yu ira darakal na, tape umay
metadday su atdwa na. A yu ira magatdwa, kun
na tattddday yu baggi ra.”* 32 A monak yu ka-
gian na nga nelimak yu kebalindn na. Ngam ta
ure, ubobugan na yu meyannung ka Apu Kesu
Kiristu anna sittam nga netddday kuna megapu su
pangikatala tam. 33 A yawe gapay yu kebalinédn
na. Sikayu nga lallaki nga egga yu atawa na, iddi-
iddukan na yu atdawa na, nga kunnay ta angngiddu
na ta baggi na. A sikayu nga babbay nga egga yu
atawa na, pakimorayan na yu atdwa na.

6

Meyannung st ira Abbing dnna yli ira Darakal da

* 5:31 Genesis 2:24

1 A sikayu nga abbing, kurugan naw yu kagian
nayu ira darakal naw, gapu ta kunnian yu pan-
guruk naw gapay kd Apu Kesu nga Yapu tam,
ta yayu ipakua ni Namaro nikayu. 2 A ajjan yu
taddan ni Namaro, nga olu nga taddan na nga
egga nga mepulu kuna yu napia nga pabbalinan
na nga initabba ni Namaro su ira nga manguruk.
Ta kinagi ni Namaro, “Pakimorayan naw yu ira
darakal naw, 3 tape napid yu 4ggidn naw dnna
matolay kayu ta nabayak ta utun na dabbun.””*

4 A sikayu nga ajjan 4nd na, aran na ira pap-
porayan ta mabayak, maraké mapappore na ira.
Ngam tudduan naw ira dnna tabarangan naw ira
ta meyannung su napia nga ipakua ni Apu Kesu
nittam.

Meyannung st ira Aripan dnna yu ira Yapura

5 A sikayu nga aripan, pakimorayan naw yu ira
yapu naw, 4 ipe naw yu ura naw nga manuppal su
ipakud ra nikayu, tape napia yu asserbi naw nira,
nga kunnay ta si Apu Kesu Kiristu yu passerbian
naw. 6 A akkudn naw yu ngdmin nga ipakua
nayu pattarabakudn naw, massiki nu ardn na kayu
masingan, gapu ta mebildng kayu ta aripan ni
Apu Kesu Kiristu. Yayu nga mawak laguk nga ipe
naw yu ura naw nga manuppal su ngamin nga
ipakua nayu tolay nikayu, ta yayu ure na gapay
ni Namaro. 7 Malldppa kayu laguk nga masserbi
su ira paggianan naw, nga kunnay ta ari tolay
yu passerbidn naw nu ari gala si Apu Kesu. 8 A
ammu tam gemma ta balatan ni Apu Kesu yu tolay

* 6:3 Deuteronomio 5:16

ngamangngud ta napia, massiki nu aripan onu ari
aripan.

9 A sikayu laguk nga ajjan yu aripan na, a
kunnay su kinagi su ira masserbi nikayu, kun-
nian gapay yu pakimore naw nira. Aran naw ira
ananassingan, ta yu kuruk nga Yapu naw, nga ajjan
ta langl, aggina galad yu Yapu ra gapay, 4 awan
gemma ta padduruman na nga tolay.

Yu Pakigerra ni Satanas nittam

10 A yawe yu maporian nga kagiak ku nikayu.
Gapu ta nepattatadday ittam k& Apu Kesu Kiristu,
ikatala tam laguk ta mangabbdak nittam, tapé ma-
pasigagga yu angnguruk tam kuna. Ta aggina yu
kasikandn nga makawayyd, a pasikanan na ittam,
megapu su sikan na dnna pakdwayya na. 11 A
gapu ta kunnay ta makigerra di Satanas nittam,
4 pinaran ni Namaro yu angngabbdk na nittam,
nga kun na armas danna kalatak na mengal, nga
iniyawd na nittam. Ikatala tam laguk si Namaro
anna iyusa tam yu kun na armas nga iniyawa na
nittam, tape aran ni Satanas ittam apputan, dnna
ari ittam melogo, nu paruban na ittam ni Satanas
nga sesteman. 12 Ta ari tolay yu makigerra nittam,
nu ari gala di Satanas dnna yu ira narake nga anitu
anna dimoniu nga daroban na, anna yu ira Karuan
nga naraké nga makapangngud nga ari masin-
gan, nga ajjan ta langl. Aggira yu mammaguray
sawe dabbuno su ira tatolay nga kun na nakalla
yu nono na. 13 A yayu nga alawatat tam laguk
ngamin yu iniyawa ni Namaro, nga kun na armas
na mengal d&nna yu barawasi na nga balayang, tape

dan nga naparan ittam, madssiki nu pappanatan
ni Satanas yu naraké nga akkudn na nittam. A
nu mabalinin, & manaddak ittam 14 paga nga ari
nappu.

Yit Meydrik ta Barawdsi na Mengal dnna ytt Armas

na
14 Maggian ittam laguk nga dan nga naparan,
tapé makawayya ittam nga mandddak nga ari
mappu, nga kun na mengal nga umay makigerra.
Manadaddak ittam laguk, & ari ittam massiri, ngam
kagiat tam 14 yu kuruk, nga kun na baraka nga

nalddda ta &wa tam. A yu matunung nga nono
tam dnna yu napia nga akka-akkuat tam yu kun
na barawasi nga balayang, nga nelippak ta gako
tam. 15 A kunnay ta nassapatu ittam, nu déan nga
napardan ittam nga umay mangipakdnndmmu su
bilin ni Namaro nga meyannung ta pamakkapia
na su ira tatolay kuna, megapu su kingngua ni
Apu Kesu. 16 A tangngalat tam yu melippak nit-
tam nga kun na kalatak, nga yu napasigagga nga
angngikatala tam k& Apu, tape ardn na ittam ni
Satanas makanna ta pamuruburion na nittam.
Ta gapu ta pangikatala tam, & kunnay ta madda
tam yu ipana na nittam ni Satanas nga naggatang.
17 A alawatat tam yu dngngiyighi ni Namaro nittam
nga kun na balayang nga taddung tam, tape aran
na ittam mawayya ni Satanas nga pabbdbangan.
A kurugat tam yu bilin ni Namaro, nga ipanono
nayu Mangilin nga Ikararud nittam, nga kun na
nataram nga bayuneta nga dud yu ngarak na.

18 A sigid4 ittam laguk makimadlla k4 Namaro,
maguray la yu mesimmu nittam, ta abbagan na it-
tam ta meyannung ta ngamin nga mawak tam anna
akkuat tam. Ta abbdagan na ittam nayu Mangilin
nga Ikararud ta pakimalla tam, & ipakannammu
na nittam yu ure ni Namaro, tape mepangnga
yu ipakimalla tam. A sittam laguk yu kunnay
ta matturd, nga ari malurd nga makimalla, tape
tdngngagat tam yu ipakimalla tam megapu su ira
ngamin nga kabulut tam nga tatole ni Namaro.

19 A sikayu, ipakiméllA nawa gapay, ta
abbagdn nanga ni Namaro dnna ipakdnndmmu
na nikdn nu kunnasi yu aggubobuk ku, tape
aringa magandssing, ngam mappeloka nga
mangipakannammu su monak nga bilin na nga
nelimak ta nabayak, nga napid nga damak nga
meyannung su pakkapia tam ka Namaro megapu
ka Apu Kesu Kiristu. 20 Ta jinok nanga ni Apu, nga
pannakabaggi na, nga mangilayalaya su bilin na.
A yayu nga pinuku danga sawe abbalurdan, megapu
si pangilayalaya ku. A ipakimalla nawa laguk,
tapé mappeloka nga mangilayalaya su bilin ni
Namaro, nga kunnay ta ipakua na nikan.

Yu Kabalin nayu Tura

21 A gapu ta ammu ta ikdyA naw maramak yu
aggidk ku dnna ngamin nga nesimmu nikan, 4 yayu
nga umay si Tikiko nikayu, nga wagi tam nga
iddukat tam, megapu su pangikatala na ka Apu
Kesu. Aggina yu pangikatalakan nga masserbi
k& Namaro, nga mangabbdak nikan ta ngamin nga
ipatarabaku ni Namaro nikén. A ipakdnndmmu na

sangaw nikayu yu ngamin nga meyannung nikan.
22 A yayu nga dobak ku ta umay ta gian naw, tapé
maramak naw yu ngamin nga meyannung nikami
saw dnna mabanndyan dnna mapattattam yu nono
naw.

23 A sikayu nga wawwagi megapu su dngnguruk
tam, pare bi ta abbdgad da kayu di Ammo Na-
maro ka Apu Kesu Kiristu, tape napasigagga yu
dngngikatald naw. A pareé bi ta pagimammatad
da yu nono naw, tapé napia yu aggidn naw, anna
makkaka-iddu kayu. 24 A pare bi ta ikakkalla na
kayu ni Namaro, sikayu ngdmin nga mangiddu ka
Apu Kesu Kiristu nga Yapu tam ta adde ta adde.

